
संख्या

बिहार सरकार
विज्ञान एवं प्रावैधिकी विभाग

566/

अधिसूचना

पटना, दिनांक 13-220

भारत के संविधान के अनुच्छेद 309 के परन्तुक द्वारा प्रदत्त शक्तियों का प्रयोग
करते हुए बिहार के राज्यपाल राजकीय पोलिटेकनिक संस्थानों / महिला पोलिटेकनिक
संस्थानों में शिक्षकों के विभिन्न पदों पर नियुक्ति एवं अन्य सेवा शर्तों को विनियमित करने
हेतु निम्नलिखित नियमावली बनाते है:-

1. संक्षिप्त नाम, विस्तार और प्रारंभ -

2.

(1) यह नियमावली बिहार पोलिटेकनिक शिक्षा सेवा नियमावली, 2020 कहीं जा सकेगी।
(2) इसका विस्तार संपूर्ण बिहार राज्य में बिहार सरकार के विज्ञान एवं प्रावैधिकी विभाग

के अधीनस्थ राजकीय पोलिटेकनिक / महिला पोलिटेकनिक संस्थानों तक रहेगा।
(3) यह तुरन्त प्रवृत होगी।

परिभाषाएँ - इस नियमावली में जबतक संदर्भ से अन्यथा अपेक्षित न हो:-
(i) "सरकार" से अभिप्रेत है "बिहार सरकार" ।

(ii) "आयोग से अभिप्रेत है "बिहार लोक सेवा आयोग ।
(iii) "निदेशालय से अभिप्रेत है "विज्ञान एवं प्रावैधिकी निदेशालय" ।
(iv) "विभाग से अभिप्रेत है "विज्ञान एवं प्रावैधिकी विभाग ।

(v) "सेवा" से अभिप्रेत है "बिहार पोलिटेकनिक शिक्षा सेवा" ।
(vi) "सीधी नियुक्ति से अभिप्रेत है "बिहार लोक सेवा आयोग की अनुशंसा पर

की जाने वाली नियुक्ति ।

(vii) "समिति" से अभिप्रेत है विभाग द्वारा गठित "विभागीय प्रोन्नति समिति ।

(viii) "सेवा के सदस्य" से अभिप्रेत है "इस नियमावली के उपबंधों के अधीन
बिहार पोलिटेकनिक शिक्षा सेवा" में नियुक्त एवं शामिल व्यक्ति ।

(ix) "नियुक्ति प्राधिकार से अभिप्रेत है "बिहार सरकार" ।

(x) "परिषद से अभिप्रेत है "अखिल भारतीय तकनीकी शिक्षा परिषद्
(अभातशिप)"

(xi) "संकाय सदस्य से अभिप्रेत है "संस्थान के व्याख्याता या विभागाध्यक्ष" ।

(xii) “वर्ष के अन्दर रिक्ति से अभिप्रेत है सेवा में नये पदो के सृजन, सेवा
निवृति, मृत्यु, सेवा से हटाये जाने और पदच्युत किये जाने के फलस्वरूप
लीं अप्रैल को उपलब्ध रिक्ति ।

1

(xiii) "वर्ष" से अभिप्रेत है वित्तीय वर्ष अर्थात पहली अप्रैल 01 से अगले वर्ष के
मार्च 31 तक की अवधि ।

3. बिहार पोलिटेकनिक शिक्षा सेवा संवर्ग हेतु संवर्गीय संरचना ।

(1) संवर्ग में निम्नलिखित पद होंगे -

क्र०स० पदनाम

1 व्याख्याता

2 विभागाध्यक्ष

3 प्राचार्य

प्रास्थिति

राजपत्रित

राजपत्रित

राजपत्रित

स्पष्टीकरण - संविदा के आधार पर कार्यरत व्यक्ति इस संवर्ग के सदस्य नहीं समझे

जायेंगे।

4.

5.

6.

(2) यह संवर्ग राज्य स्तरीय संवर्ग होगा।

(3) इस सेवा के सदस्यों के लिए वेतनमान राज्य सरकार द्वारा अवधारित की

जाएगी।

(4) व्याख्याता की सीधी नियुक्ति से भरे जानेवाले पदों की सृजित संख्याएँ परिषद्

(अभातशिप) द्वारा विहित छात्र शिक्षक अनुपात में होगी।

(5) प्राचार्य द्वारा यांत्रिकी शाखा के वरीयतम व्याख्याता को कम शिक्षण कार्यबोझ के

साथ कर्मशाला अधीक्षक का दायित्व सौपा जा सकेगा।

रिक्तियों की अवधारणा एवं आयोग को इसकी सूचना । प्रत्येक वर्ष की 1 ली

अप्रैल की स्थिति के आधार पर विभाग राजकीय पोलिटेकनिक / राजकीय महिला

पोलिटेकनिक संस्थानों हेतु व्याख्याता, विभागाध्यक्ष एवं प्राचार्य के पदों पर सीधी

नियुक्ति द्वारा भरी जाने वाली रिक्तियों की गणना करेगी और उसके अनुसार सीधी

नियुक्तियों द्वारा भरी जाने वाली रिक्तियों की आरक्षण कोटिवार अधियाचना

यथासम्भव 30 अप्रैल तक आयोग को प्रेषित करेगी।

सीधी नियुक्ति । - (1) संवर्ग के विभिन्न पदों पर सीधी नियुक्ति आयोग की

अनुशंसा के आलोक में की जायेगी।

(2) सीधी नियुक्ति की स्कीम परिशिष्ट-1 पर उपबंधित है, जिसमें सरकार द्वारा

समय-समय पर संशोधन किया जा सकेगा।

आरक्षण। - इस सेवा में सीधी नियुक्ति में सरकार द्वारा समय-समय पर अधिसूचित

आरक्षण / रोस्टर के प्रावधान लागू रहेंगे। आरक्षण रोस्टर विषय और शाखावार

संधारित होगा।

7. उम्र सीमा । सीधी नियुक्ति के लिए संवर्ग के विभिन्न पदों के लिए न्यूनतम उम्र

सीमा निम्नवत् होगी:

पद न्यूनतम उम्र

(क) व्याख्याता 21 वर्ष

(ख) विभागाध्यक्ष 33 वर्ष

9.

8.

(ग) प्राचार्य 37 वर्ष

उम्र की गणना आयोग द्वारा निर्गत विज्ञापन वर्ष की पहली अगस्त के आधार पर
की जाएगी।

(क) वरीयता । विभाग प्रत्येक वर्ष अप्रैल माह में संवर्गों के प्रत्येक पद के लिए
विधिवत नियुक्त एवं कार्यरत शिक्षकों की वरीयता सूची प्रकाशित करेगी। सीधी भर्ती
और प्रोन्नति के माध्यम से आने वाले शिक्षकों की वरीयता सूची शाखा / विषयवार
अलग से संधारित होगी।

(ख) आन्तरिक वरीयता ।

(1) प्रत्येक शाखा / विषय के लिए सीधी भर्ती शिक्षकों की वरीयता सूची
आयोग द्वारा प्रकाशित मेधा सूची के अनुसार निर्धारित किया जायेगा।

(ii) एक ही शाखा / विषयों में पदोन्नत शिक्षकों की वरीयता सरकार द्वारा

जारी अधिसूचना के अनुसार चयन समिति की अनुशंसा में उल्लेखित प्रोन्नति के
लिए पात्रता की तिथि के सन्दर्भ में निर्धारित की जायेगी। यदि पात्रता की तिथि
एक से अधिक उम्मीदवारों के लिए एक ही है तो वरीयता नियुक्ति की तिथि एवं
मेघा सूची में स्थान के आधार पर तय किया जायेगा। यदि वरीयता अभी भी तय
नहीं की जा सकती है तो पहले जन्म की तिथि वाले व्यक्ति को वरीयता दी

जायेगी। यहाँ तक की अगर यह पर्याप्त नहीं है तो वरीयता तय करने के लिए
प्रथम नाम के वर्णानुकम पर विचार किया जायेगा।

(iii) सीधी भर्ती किये गये और प्रोन्नत शिक्षकों की पारस्परिक वरीयता सीधी
भर्ती किये गये शिक्षकों के लिए योगदान होने की तिथि और प्रोन्नत शिक्षकों के

लिए चयन समिति की अनुशंसा में वर्णित पात्रता की तिथि के आधार पर निर्धारित
की जायेगी।

प्रोन्नति । - (1) प्रोन्नति की योजना, अखिल भारतीय तकनीकी शिक्षा परिषद्
विनियम-2019 और समय-समय पर निर्गत अभातशिप विनियम के अनुरूप लागू
होगा। प्रोन्नति योजना का लाभ समिति की अनुशंसा के आधार पर देय होगा तथा

शिक्षकों द्वारा धारित मूल पद को उत्क्रमित किया जायेगा। परन्तु संवर्ग के सभी
सृजित पदों की कुल संख्या के अधीन ही प्रोन्नति का लाभ देय होगा। सेवा निवृति

या अन्यथा रिक्त होने पर उत्कमित पद स्वतः मूल पद के रूप में अवक्रमित हो

जायेगा।

(2) प्रत्येक मामले में प्रोन्नति का लाभ तभी देय होगा जब संबंधित शिक्षक, राज्य

सरकार द्वारा अधिसूचित प्रोन्नति योजना के तहत लाभ प्राप्त करने हेतु सभी

शर्तों को पूरा करते हों।

(3) विभागीय प्रोन्नति समिति का गठन विभाग द्वारा किया जायेगा।

10. स्थापना संबंधी कार्यों का नियंत्रण। इस सेवा के सदस्यों की नियुक्ति, प्रोन्नति,

पदस्थापना, स्थानान्तरण, सेवा सम्पुष्टि, वरीयता सूची का संधारण एवं स्थापना

संबंधी सभी कार्य नियुक्ति प्राधिकार के नियंत्राधीन होगा।

11. प्रतिनियुक्ति । इस संवर्ग के सदस्यों का पदस्थापन प्रतिनियुक्ति के आधार पर

विभाग / निदेशालय के अधीनस्थ / संबद्ध कार्यालयों के उपयुक्त गैर संवर्गीय पदों

पर अधिकतम 3 वर्षों की अवधि के लिए किया जा सकेगा।

12. अनुशासनिक कार्रवाई। - सेवा के सदस्यों के विरुद्ध अनुशासनिक कार्रवाई के

प्रयोजनार्थ बिहार सरकारी सेवक (वर्गीकरण, नियंत्रण एवं अपील) नियमावली, 2005

(समय-समय पर यथा संशोधित) के प्रावधान लागू होंगे।

13. विविध । जिन विषयों या बिन्दुओं का प्रावधान इस नियमावली में नहीं है उसके

संबंध में राज्य सरकार के समकक्ष स्तर के कर्मियों के लिए तत्समय प्रवृत

नियम / अनुदेश लागू होंगे।

14. शिथिल करने की शक्ति । जहाँ सरकार की यह राय हो कि ऐसा करना

आवश्यक और समीचीन है वहाँ सरकार आदेश द्वारा कारणों को अभिलिखित करते

हुए किसी व्यक्ति या किसी कोटि के संबंध में इस नियमावली के प्रावधानों में से

किसी को शिथिल कर सकेगी।

15. निर्वचन । जहाँ इस नियमावली के किसी नियम के संबंध में कोई संदेह उत्पन्न

हो, वहाँ इस विषय पर राज्य सरकार का निर्णय अंतिम एवं बाध्यकारी होगा।

16. कठिनाइयाँ का निराकरण। नियमावली से संबंधित किसी भी कठिनाई का अंतिम

निराकरण राज्य सरकार द्वारा किया जायेगा।

17. निरसन एवं व्यावृत्ति । (1) "बिहार पोलिटेकनिक शिक्षा सेवा नियमावली,

2014 (समय समय पर यथा संशोधित) को एतद् द्वारा निरसित किया जाता है।

(2) ऐसे निरसन के होते हुए भी, उक्त पूर्व नियमावली के प्रावधानों के तहत किया

गया कोई कार्य या की गयी कार्रवाई उस नियमावली के अधीन प्रदत्त शक्तियों के

